
Hvar sæki ég Jamovi? 
• Opna vefsíðu Jamovi https://www.Jamovi.org. 

• Á forsíðunni er hægt að velja á milli Jamovi Cloud og Jamovi Desktop. Jamovi Cloud býður upp á að 
nota Jamovi beint frá vafra en Jamovi Desktop er hlaðið niður og notað í tölvunni eins og önnur 
hefðbundin forrit. 

• Ef nota á Jamovi Desktop skal því hlaðið niður á tölvuna (veljið það stýrikerfi sem tölvan ykkar notar) 
og sett upp eins og önnur forrit. 

Skrá inn gagnasafn 
Þegar Jamovi er fyrst opnað kemur það fram eins og tómt Excel skjal með þremur sjálfvirkum breytum (A, B 
og C - sjá skjáskot að neðan) en síðan er kölluð Data (gögn). Hægt er að stimpla inn gögn á sama hátt og í 
Excel ef þörf er á að skrá þau inn handvirkt. Til þess að skrá þau inn handvirkt er nóg að velja þá sellu (cell) 
sem skrá á í og stimpla inn rétt gildi. Ef gagnasafn er þegar tilbúið til úrvinnslu má velja línurnar þrjár efst til 
vinstri > Open > Browse og hlaða því inn í forritið úr tölvunni. Einnig er hægt að hægrismella á skrána og 
„opna með Jamovi“. 
 
 
 
 
 
 
 
 
 
 
 
 
 
 
 

Aðgerðir á gagnasíðu (Data) 
 

 
 
 
 
 

 
Á gagnasíðunni eru eftirfarandi valmöguleikar (sjá skjáskot að ofan): 

• Clipboard: Afrita, líma og klippa (Copy, paste og cut). 

• Edit: Afturkalla breytingu (Undo edit ) og gera aftur breytingu (Redo edit). 

• Variables: Stillingar (Setup), reikna (Compute), umbreyta (Transform), bæta við breytu/dálk 
(Add) og eyða breytu/dálk (Delete). 

• Rows: Sía (Filters), bæta við þátttakenda/röð (Add) og eyða þátttakenda/röð (Delete). 
 

https://www.jamovi.org/

Skilgreina breytur (Setup) 
Ef gefa á breytu (t.d. A, B eða C) nýtt heiti, eða skilgreina aðra eiginleika hennar, þá skal tvísmella á nafn 
breytunnar (A) eða velja Setup undir Data. Við það opnast sýnin að neðan þar sem hægt er að breyta nafni 
breytu, gefa henni lýsingu (Description), breyta tegund mælikvarða (Measure type) og tegund gagna (Data 
type), skilgreina brottfallsgildi (Missing values) og skilgreina hvað gildi breytunnar standa fyrir (Levels).  

• Measure type: Undir tegund mælikvarða er hægt að 
velja á milli nafnkvarða (Nominal), raðkvarða (Ordinal), 
samfellds kvarða (Continuous) og kenninúmers (ID). 

• Data type: Undir tegund gagna er hægt að skilgreina 
hvers kyns gögn verið er að vinna með, tölur (Integer), 
tugabrot (Decimal) eða texta (Text) 

• Missing values: Undir brottfallsgildi er hægt að 
skilgreina hvaða gildi þau eiga að taka. Til þess að 
skilgreina brottfallsgildi þarf að velja tóma gluggann og smella 
á Add Missing Value. Upp kemur glugginn til hægri þar sem 
when $source gefur til kynna hvaða gildi brottfallsgildi tekur og 
hvernig það er skilgreint sem brottfallsgildi.  

o Ef valið er að skrifa when $source == 0 þá eru öll gildi 0 
skilgrein sem brottfallsgildi (hægt er að skilgreina aðrar 
tölur sem brottfall). 

o Ef valið er að skrifa when $source <= 1 þá eru öll gildi 1 
og lægri skilgreind sem brottfallsgildi. 

o Ef valið er að skrifa when $source != 1 þá eru öll gildi sem EKKI eru sama og 1 skilgreind sem 
brottfallsgildi. 

o Einnig er hægt að nota < og > til að gefa til kynna að ef 
gildi sé minna en eða stærra en einhver tala að það sé þá 
skilgreint sem brottfallsgildi. Hægt er að ýta á litlu örina í 
miðjum dálknum (beint á eftir $source) til að fá upp alla 
þessa valmöguleika eins og þeir eiga að koma fram. 

• Levels: Hægt er að skilgreina hvað gildi breytunnar standa fyrir 
með því að velja það gildi undir Levels og skrifa skilgreininguna 
(sjá skjáskot til hægri með dæmi um 5 punkta Likert kvarða þar 
sem gildin 1 – 5 eru skilgreind eftir merkingu). 
 

Þegar búið er að skilgreina breytuna er örin lengst til hægri valin og gagnasíðan (Data) birtist að nýju. 

Aðgerðir á úrvinnslusíðu (Analyses) 

 

 
o  
o  
o  
o Á úrvinnslusíðunni (sjá skjáskot að ofan) eru eftirfarandi valmöguleikar: 

o Athugun (Exploration) 
o T-próf (T-Tests) 
o Dreifigreining (ANOVA) 
o Aðhvarfsgreining (Regression) 
o Tíðnigreining (Frequencies) 
o Þáttagreining (Factor) 

 

Athugun (Exploration) 
Hér er hægt að fá lýsandi tölfræði (Descriptives) fyrir gögnin. 
 

Lýsandi tölfræði (Descriptives) 

• Velja skal Exploration > Descriptives til að fá upp 
gluggann hér til hægri.  

• Í Variables eru þær breytur settar inn sem við 
viljum reikna lýsandi tölfræði fyrir. 

o Á mynd hér fyrir neðan má sjá hvernig 
spurningar 1. – 4. koma fram í dálkum 
með fjölda (N), brottfall (Missing), 
meðaltal (Mean), miðgildi (Median), 
lægsta gildi (Minimum) og hæsta gildi 
(Maximum). Með því að velja > Statistics 
flipann fyrir neðan Descriptives gluggann 
er hægt að haka í ótal marga útreikninga 
sem við gætum viljað sjá eins og 
staðalfrávik (Std. deviation), dreifni 
(Variance) og margt fleira (sjá skjáskot til 
hliðar). 

 

• Ef við erum með flokkabreytu þá er hægt að setja 
hana inn í Split by gluggann undir Variables 
glugganum og fá lýsandi tölfræði hópa.  

• Ef hakað er í Frequency tables vinstra megin í 
valmynd fáum við tíðnitöflu sem segir til um hvaða 
gildi breytan (í okkar tilfelli 1. spurning) tekur 
(Levels), fjöldi þeirra sem völdu tiltekið gildi (Counts), 
hlutfall/prósenta þeirra sem völdu tiltekið gildi (% of 
Total) og hlutfallstíðni frá fyrstu breytu til þeirrar 
síðustu (Cumulative %) (sjá til hliðar).  

 

• Að lokum er hægt að velja flipann Plots 
fyrir neðan Statistics og fá þar nokkrar 
valdar myndir til að lýsa dreifingu gagna 
(sjá til hliðar). 

 
 
 

Tölfræðipróf 
 

T-próf (T-Tests) 
 
Eins hóps T-próf (One Sample T-Test) 

• Hvenær: Þegar athuga á hvort munur sé á meðaltali eins hóps og þýðismeðaltals. 
o Dæmi: Er munur á meðalþyngd vestfirskra karlmanna og karlmanna á landinu öllu? 

(Umorðun: Sker meðalþyngd vestfirskra karlmanna sig marktækt frá meðalþyngd karlmanna 
á landinu öllu?) 

• Hvernig: Analysis > T-Tests > One Sample T-Test. 
Upp kemur glugginn til hægri. Fylgibreytan (þyngd) er 
sett í Dependent Variables og viðmiðsgildi aðaltilgátu 
er tilgreint undir Hypothesis.  

• Sjálfgefnar niðurstöður má sjá niðri til hægri. Þar birtist 
nafn breytu (Ntotal), tegund T-prófs (Student‘s t), 
prófstærðin (Statistic), frígráður (df) og p-gildið (p). 
Undir töflunni má sjá athugasemd (Note.) sem tilgreinir 
skilgreinda aðaltilgátu prófsins. 

 T-próf tveggja óháðra hópa (Independent Samples T-Test) 

• Hvenær: Þegar athuga á hvort munur sé á meðaltölum tveggja óháðra hópa. Óháðir hópar eru þeir 
þar sem mæligildi eins hóps eru ekki háð mæligildum annars.  

o Dæmi: Er munur á meðallaunum karla og kvenna? 

• Hvernig: Analysis > T-Tests > Independent Samples 
T-Test. Upp kemur glugginn hér til hægri. Þar er 
fylgibreytan (laun) sett í gluggann fyrir Dependent 
Variables og frumbreytan (kyn) í Grouping 
Variables. Ef frumbreytan tekur fleiri en tvö gildi 
fæst villumelding, enda dreifigreining þá við hæfi 
(sjá síðar). 

• Sjálfgefnar niðurstöður má sjá á töflu til hliðar en 
þar birtist nafn fylgibreytu (Ntotal), tegund T-prófs 
(Student‘s t), prófstærðin (Statistic), frígráður (df) og 
p-gildið (p). Undir töflunni má sjá athugasemd 
(Note.) sem tilgreinir skilgreinda aðaltilgátu prófsins 
ásamt upplýsingum um Levene‘s próf. 
 
 
 

 
Parað T-próf (Paired Samples T-Test) 

• Hvenær: Þegar athuga á hvort munur sé á meðaltölum tveggja háðra hópa. Háðir hópar eru þeir þar 
sem mæligildi eins hóps eru háð mæligildum annars.  

o Dæmi: Er munur á meðalblóðþrýstingi þátttakenda í rannsókn fyrir og eftir heilsufarsinngrip? 

• Hvernig: Analysis > T-Tests > Paired Samples T-Test. 
Upp kemur glugginn hér til hægri. Fylgibreytan 
(blóðþrýstingur) skipar tvo dálka - einn sýnir fyrri 
mælingar, annar þær síðari - sem færðir eru inn í 
valgluggann til hægri. Gögn þurfa m.ö.o. að vera á 
því sem kallað er vítt form (e. wide format) þegar 
framkvæma á parað T-próf í Jamovi. 

• Sjálfgefnar niðurstöður má sjá til hliðar en þar birtist 
nafn mældra breyta (Ntotal og Ctotal), tegund T-
prófs (Student‘s t), prófstærðin (Statistic), frígráður 
(df) og p-gildið (p). Undir töflunni má sjá athugasemd 
(Note.) sem tilgreinir skilgreinda aðaltilgátu prófsins.  

Dreifigreining (ANOVA – analysis of variance) 
 
Einhliða dreifigreining (One-Way ANOVA) 

• Hvenær: Þegar athuga á hvort munur sé á meðaltölum 
þriggja eða fleiri óháðra hópa. Óháðir hópar eru þeir 
þar sem mæligildi eins hóps eru ekki háð mæligildum 
annars.  

o Dæmi: Er munur á meðallaunum karla, kvenna 
og kvára? 

• Hvernig: Analysis > ANOVA > One-Way Anova. Upp 
fæst efri glugginn til hægri. Fylgibreyta (laun) er sett í 
Dependent Variable og frumbreytan (kyn) í Grouping 
Variables. 

o ATH: Welch‘s ANOVA er valin sjálfkrafa, en hún 
gerir ekki ráð fyrir því að dreifing hópa sé jöfn. 

• Sjálfgefnar niðurstöður (sjá neðri glugga) sýna nafn 
fylgibreytu (Ntotal), prófstærðina (F), frígráður (df1 og 
df2) og p-gildi líkansins í heild (p).  

• Eftirásamanburð þarf að velja sérstaklega.  
 

 
 
Óstikuð einhliða dreifigreining – Kruskal-Wallis (Non-Parametric ANOVA) 

• Hvenær: Þegar athuga á hvort munur sé á miðgildum 
þriggja eða fleiri óháðra hópa vegna þess að  forsendur 
hefðbundinnar dreifigreiningar halda ekki.   

• Hvernig: Analysis > ANOVA > One-Way ANOVA – 
Kruskal-Wallis (Non-parametric). Upp fæst efri glugginn 
til hægri. Fylgibreyta er sett í Dependent Variables og 
frumbreyta í Grouping Variable. Hægt er að haka í 
áhrifastærð (e. effect size) og DSCF pairwise 
comparisons til að fá fram áhrifastærð og 
eftirásamanburð. 

• Sjálfgefnar niðurstöður (sjá neðri glugga til hægri) sýna 
prófstærð (kí-kvaðrat; X2), frígráður (df) og  p-gildi 

líkansins í heild (p). Áhrifastærðin 2 er valkvæð. Seinni 
taflan er einnig valkvæð, þar birtist DSCF pairwise 
comparisons - eftirásamanburður sem sýnir prófstærð 
(W) og p-gildi (p), og upplýsir um hvar munur liggur, ef 
líkanið í heild reynist marktækt. 

Tvíhliða dreifigreining (Two-Way ANOVA) 

• Hvenær: Þegar athuga á hvort munur sé á meðaltölum þriggja eða fleiri óháðra hópa sem byggja á 
tveimur frumbreytum. Einkum notuð þegar áhugi er á því að kanna samvirkni (interaction). 

o Dæmi: Er munur á meðallaunum karla, kvenna og kvára þegar tekið er tillit til búsetu? 
▪ Hér er áhugi á því að álykta um samvirkni kyns og búsetu.  

• Hvernig: Analysis > ANOVA > ANOVA. Upp fæst efri 
glugginn til hægri. Fylgibreytan (laun) er sett í 
Dependent Variable og frumbreytur (kyn og búseta) 
í Fixed Factors. 

o ATH: Hér gerir dreifigreiningin ráð fyrir því 
að dreifing allra hópa sé jöfn, m.ö.o. er 
Welch próf ekki valið sjálfkrafa. 

• Sjálfgefnar niðurstöður má sjá á töflu til hægri (neðri 
gluggi) en þar birtist nafn fylgibreytu Ntotal) efst. Í 
dálkunum má sjá summu kvaðrata (Sum of 
Squares), frígráður (df), meðalsummu kvaðrata 
(Mean Square), prófstærðina (F) og p-gildið líkans í 
heild sinni í fyrstu röð (til að sjá þessa röð þarf að 
haka í Overall model test í öðrum stillingum – allt 
annað er sjálfgefið), frumbreytu eitt og tvö í næstu 
röðum (meginhrif), þá samvirkni frumbreyta og að 
lokum er leif líkansins (residuals). 

o Athuga að ef samvirkni er marktæk er vafasamt eða erfitt að túlka meginhrif, enda þýðir 
marktæk samvirkni að áhrif breytu X1 á Y velta á eða litast af X2. 

 
 (Einföld) dreifigreining fyrir endurteknar mælingar (Repeated Measures ANOVA) 

• Hvenær: Þegar athuga á hvort munur sé á meðaltölum 
þriggja eða fleiri háðra hópa. Háðir hópar eru þeir þar sem 
mæligildi eins hóps eru háð mæligildum annars. 

o M.ö.o., þegar um ræðir endurteknar mælingar á 
sama hópi. Stundum kallað innanhópasnið (within-
subject design). 

o Dæmi: Er munur á meðalblóðþrýstingi þátttakenda 
í rannsókn fyrir, um miðbik og eftir 
heilsufarsinngrip? 

• Hvernig: Analysis > ANOVA > Repeated Measures ANOVA. 
Upp kemur glugginn til hliðar.  

o Gefa þarf frumbreytu og stigum hennar lýsandi heiti 
undir Repeated Measures Factors glugganum. T.d.: 
"Mælingar", og "fyrir", "miðbik", "eftir". 

o Færa þarf mælingar á fylgibreytu inn í samsvarandi 
tímaflokka í Repeated Measures Cells glugganum. 
Fylgibreytan skipar í þessu tilviki 3 dálka - einn sýnir 
mælingar fyrir inngrip, annar sýnir mælingar um miðbik inngripstíma og þriðji sýnir mælingar 
eftir að inngripi er lokið.  

o Í einfaldri dreifigreiningu endurtekinna mælinga er gluggarnir Between-subjects factors og 
Covariates skildir eftir auðir.  

• Sjálfgefnar niðurstöður má sjá til hægri: Summa 
kvaðrata (Sum of Squares), frígráður (df), 
meðalsumma kvaðrata (mean square), 
prófstærð (F) og p-gildi (p) líkansins í heild eru 
sýnd. 

• Eftirásamanburð þarf að velja sérstaklega.  
 
 
 
Dreifigreining fyrir endurteknar mælingar (Repeated Measures ANOVA – Friedman) 

• Hvenær: Þegar athuga á hvort munur sé á miðgildum 
þriggja eða fleiri háðra hópa og forsendur 
hefðbundinnar dreifigreiningar endurtekinna 
mælinga halda ekki.    

• Hvernig: Analysis > ANOVA > Repeated Measures 
ANOVA – Friedman (Non-parametric). 
Upp fæst efri glugginn til hægri. Fylgibreyta er sett í 
Dependent Variables og frumbreyta (flokkabreytur) í 
Grouping Variable. Hægt er að haka í áhrifastærð (e. 
effect size) og DSCF pairwise comparisons til að fá 
fram viðbótarupplýsingar. 

• Sjálfgefnar niðurstöður (neðri gluggi) sýna prófstærð 
(kí-kvaðrat; X2), frígráður (df) og p-gildi (p). Seinni 
taflan er valkvæð (Pairwise comparisons – Durbin-
Conover) og er eftirásamanburður sem ber saman 
mælingar einstaklinga í heild sinni. Niðurstöður sem 
fást eru prófstærð (Statistic) og p-gildi (p). 

 
 
 
 
 
 
 
 
Blönduð dreifigreining fyrir endurteknar mælingar (Mixed ANOVA) 
 

• Hvenær: Þegar athuga á hvort munur sé á meðaltölum þriggja eða fleiri háðra hópa sem byggja á 
tveimur frumbreytum. Einkum notuð þegar áhugi er á því að kanna samvirkni (interaction). 

o Er munur á meðalblóðþrýstingi kynja í rannsókn fyrir, um miðbik og eftir heilsufarsinngrip? 
▪ Hér er áhugi á því að álykta um samvirkni kyns og tíma. 

o Hvernig: Eins og að ofan í grófum dráttum, nema hvað að hin frumbreytan - t.d. kyn - er færð 
í Between-subjects factors gluggann.   

Dreifigreining með aukabreytu (ANCOVA) 

• Hvenær: Þegar athuga á hvort munur sé á meðaltölum þriggja eða fleiri óháðra hópa eftir að stjórnað 
hefur verið fyrir annarri (samfelldri) breytu.  

o Breytan sem stjórnað er fyrir er yfirleitt eitthvað sem við höfum ekki sérstakan áhuga á. 
o Dæmi: Er munur á meðallaunum karla, kvenna og kvára þegar leiðrétt er fyrir áhrifum aldurs? 

• Hvernig: Analysis > ANOVA > ANCOVA. 
Upp kemur glugginn hér til hægri. Fylgibreyta (laun) 
er sett í Dependent Variable og frumbreyta (kyn) í 
Fixed Factors. Í Covariates setjum við breytuna sem 
við viljum leiðrétta fyrir (aldur). 

• Sjálfgefnar niðurstöður má sjá hér að neðan til 
hægri. Taflan sýnir áhrif frumbreytu (kyns) ásamt 
breytu sem leiðrétt er fyrir (aldur) og leif (Residual). 
Í dálkum má sjá summu kvaðrata (Sum of Squares), 
frígráður (df), meðalsummu kvaðrata (mean 
square), prófstærð (F) og p-gildi (p). Þessi greining 
skilar mati á meðallaunamun kynja þegar tekið 
hefur tillit til aldurs. 

 
 
 
 
Tvíhliða dreifigreining með aukabreytu (MANCOVA) 

• Hvenær: Þegar athuga á hvort munur sé á meðaltölum tveggja eða fleiri fylgibreyta meðal þriggja 
eða fleiri óháðra hópa, eftir að stjórnað hefur verið fyrir annarri (samfelldri) breytu.  

o Breytan sem stjórnað er fyrir er yfirleitt eitthvað sem við höfum ekki sérstakan áhuga á. 
o Dæmi: Er munur á meðallaunum og meðalútgjöldum karla, kvenna og kvára þegar leiðrétt er 

fyrir áhrifum aldurs? 

• Hvernig: Analysis > ANOVA > MANCOVA. 
Upp fæst eftirfarandi gluggi á mynd hér til hægri. 
Fylgibreytur (laun og útgjöld) eru settar í Dependent 
Variable, frumbreyta (kyn) í Fixed Factors og 
aukabreyta (aldur) í Covariates. 

• Sjálfgefnar niðurstöður má sjá hér til hægri. 
Töflurnar sýna niðurstöðu 
fjölbreytugreiningar annars vegar  
(multivariate tests) og niðurstöður 
einfaldrar dreifigreiningar (/univariate 
tests) hins vegar.  
 
Fyrri taflan gefur upplýsingar um Pillai‘s 
Trace, Wilks‘ Lambda, Hotelling‘s Trace og 
Roy‘s Largest Root. Allt eru þetta 
mismunandi próf sem segja til um hvort 
marktækur munur sé á meðaltölum á 
fylgibreytum milli hópa, þegar stjórnað 
hefur verið fyrir aukabreytu. Val á prófi fer 

eftir rannsóknarspurningu, eiginleika gagna, úrtaksstærð og fyrri rannsóknum. 
 
Seinni taflan sýnir niðurstöður einfaldrar dreifigreiningar með frumbreytunni, einfaldrar 
aðhvarfsgreiningar með aukabreytunni, og leif. Niðurstöður fást fyrir hvora fylgibreytu um sig.  
Í dálkum má sjá summu kvaðrata (Sum of Squares), frígráður (df), meðalsummu kvaðrata (mean 
square), prófstærð (F) og p-gildi (p).  

Aðhvarfsgreining (Regression) 
Sex valmöguleika má finna undir aðhvarfsgreiningu. 
 
Fylgnifylki (Correlation Matrix) 

• Hvenær: Þegar skoða á tengsl tveggja eða fleiri 
(samfelldra) breyta.  

o Dæmi: Hver eru tengsl aldurs og 
þunglyndiseinkenna?  

• Hvernig: Regression > Correlation Matrix 
Upp fæst glugginn hér til hægri. Breytur eru 
færðar í inn í gluggann til hægri. 

• Sjálfgefnar niðurstöður má sjá að neðan. Hægt 
er að velja milli þriggja fylgnistuðla, en 
sjálfgefinn stuðull er Pearson‘s r. 
 
 

 
 
 
 
 
Hlutfylgni (Partial Correlation) 

• Hvenær: Þegar skoða á tengsl tveggja eða fleiri (samfelldra) breyta að teknu tilliti til annarrar breytu. 
o  Dæmi: Hver eru tengsl aldurs og þunglyndiseinkenna þegar stjórnað er fyrir áhrifum 

efnahags?  

• Hvernig: Regression > Partial Correlation. Breytur sem 
áhugi beinist að eru færðar í  
Variables gluggann og breyta sem á að stjórna fyrir er 
sett í  Control Variables gluggann.  

 

• Sjálfgefnar niðurstöður má sjá í hér til hægri. Hægt er 
að velja milli þriggja fylgnistuðla, en sjálfgefinn stuðull 
er Pearson‘s r. Undir töflunni má sjá athugasemd 
(Note.) sem tilgreinir hvaða breytu er stjórnað fyrir.  

Einföld línuleg aðhvarfsgreining (simple linear regression) 

• Hvenær: Þegar prófa á tengsl tveggja (samfelldra) breyta - hvort frumbreyta skýri eða geti spáð fyrir 
um útkomu á fylgibreytu.  

o Dæmi: Hvert er forspárgildi launa gagnvart lífánægju?  

• Hvernig: Regression > Linear Regression. Upp fæst efri glugginn til vinstri að neðan. Fylgibreyta er 
sett í Dependent Variable og frumbreyta í Covariates. 

• Sjálfgefnar niðurstöður sjást að neðan til hægri. Fyrri taflan sýnir skýringarhlutfall (R2) líkansins. Seinni 
taflan sýnir mat á hallatölu (Estimate), staðalvillu (SE), prófstærð hallatölu (t) og p-gildi (p). 
     
 

 
 
 
 
 
 
 
 
 
 
 
Tvíkosta aðhvarfsgreining (Binomial Logistic Regression) 

• Hvenær: Þegar prófa á tengsl tveggja eða fleiri breyta þegar fylgibreyta er tvíkosta.  
o Dæmi: Hvert er forspárgildi líkamsþyngdarstuðuls gagnvart sykursýki?  

• Hvernig: Regression > 2 outcomes (Binomial). Upp fæst glugginn að neðan til vinstri. Fylgibreytan er 
sett í Dependent Variable og frumbreyta (-ur) í Covariates ef samfelldar og Factors ef flokkabreytur. 

• Sjálfgefnar niðurstöður sjást hér að neðan til hægri. Fyrri taflan sýnir upplýsingar um frávik 
(Deviance), mátgæði (AIC) og skýringarhlutfall (R2McF) líkansins (Model 1). Seinni taflan sýnir mat á 
hallatölum frum- eða forspárbreyta (Estimate), staðalvillu (SE), prófstærð á hallatölu (Z) og p-gildi (p). 

Fjölkosta aðhvarfsgreining  (Multinomial Logistic Regression) 

• Hvenær: Þegar prófa á  tveggja eða fleiri breyta og fylgibreyta er fjölkosta (óröðuð flokkabreyta).  
o Dæmi: Hvert er forspárgildi líkamsþyngdarstuðuls gagnvart því hvaða svaladrykk fólk kaupir? 

• Hvernig: Regression > N outcomes (Multinomial). Upp fæst efri glugginn að neðan til vinstri. 
Fylgibreyta er sett í Dependent Variable,  frumbreyta (-ur) í Covariates ef samfelldar og Factors ef 
flokkabreytur. 

• Sjálfgefnar niðurstöður sjást í glugga að neðan til vinstri. Fyrri taflan sýnir upplýsingar um frávik 
(Deviance), mátgæði (AIC) og skýringarhlutfall (R2

McF) líkansins (Model 1). Seinni taflan sýnir mat á 
hallatölum fyrir allar mögulegar paranir á stigum hinnar fjölkosta fylgibreytu (Estimate), staðalvillu 
(SE), prófstærð (Z) og p-gildi (p). 

 
 
 
 
 
 
 
 
 
 
 
 

 
 
 
Aðhvarfsgreining fyrir raðbreytur (Ordinal Regression) 

• Hvenær: Þegar prófa á tengsl tveggja eða fleiri breyta þegar fylgibreyta er raðbreyta (röðuð 
flokkabreyta). 

o Dæmi: Hvert er forspárgildi aldurs gagnvart launaflokk? 

• Hvernig: Regression > Ordinal outcomes. Upp fæst efri glugginn að neðan til vinstri. Fylgibreyta er 
sett í Dependent Variable,  frumbreyta (-ur) í Covariates ef samfelldar og Factors ef flokkabreytur. 

• Sjálfgefnar niðurstöður sjást að neðan til hægri. Fyrri taflan sýnir upplýsingar um frávik (Deviance), 
mátgæði (AIC) og skýringarhlutfall (R2

McF) líkansins (Model 1). Seinni taflan sýnir mat á hallatölum 
frumbreyta (Estimate), staðalvillu (SE), prófstærð (Z) og p-gildi (p).  

Tíðnigreining (Frequencies) 
Fimm valmöguleikar er undir tíðnigreiningu. 
 
2 Outcomes – Binomial Test 

• Hvenær: Þegar skoða á hvort eitt hlutfall sker sig 
marktækt frá viðmiðsgildi (ein flokkabreyta, 2 útkomur) 

o Dæmi: Er fjöldi réttra svara nema á prófi 
marktækt frábrugðinn þeim sem búast mætti við 
vegna tilviljunar?  

• Hvernig: Frequencies > 2 outcomes (Binomial tests). 
Upp fæst efri glugginn til hægri. Breyta er færð í reitinn 
hægra megin. 

• Sjálfgefnar niðurstöður sjást að neðan til hægri. Taflan 
sýnir upplýsingar um stig (Level), tíðni (Count) og heild 
(Total), hlutfall (Proportion) og p-gildi (p). 
  
  

 
 
 
 
 
N Outcomes – X2 Goodness of fit 

• Hvenær: Þegar skoða á hvort fjöldatölur skera sig 
marktækt frá væntum fjölda (ein flokkabreyta, 3+ 
útkomur) 

o Dæmi: Er fjöldi sjúklinga sem versnar, 
standa í stað og batna í meðferð A 
martækt frábrugðinn því sem mætti búast 
við vegna tilviljunar? 

• Hvernig: Frequencies > N outcomes (X2 Goodness 
of fit). Breyta er færð í reitinn að ofan (þarf ekki að 
fylla í neðri).  

• Sjálfgefnar niðurstöður sjást að neðan til hægri. 
Taflan sýnir upplýsingar um stig (Level - t.d. 
versnun, stóð í stað, bötnun), tíðni (Count) 
og heild (Total), hlutfall (Proportion) og p-
gildi (p). 

Independent Samples – X2 test of association 

• Hvenær: Þegar kanna á tengsl tveggja flokkabreyta 
o Dæmi: Hver eru tengsl kyns og vals á forsetaframbjóðenda?  

• Hvernig: Frequencies > Independent Samples. Breytur eru færðar inn undir Rows og Columns (sjá 
glugga til vinstri). Undir statistics, cells og plots eru ýmis stillingaratriði, m.a. varðandi forsendur 
kíkvaðratpróf um lágmarks væntitíðni. Þar er einnig hægt að velja að framkvæma Fishers´exact próf 
ef forsendur halda ekki.  

• Sjálfgefnar niðurstöður sýna raunverulegar 
fjöldatölur, gildi prófstærðar (χ2, value), 
frígráður (df) og p-gildi - sjá glugga til hægri. 

 
Paired Samples – McNemar test 

• Hvenær: Þegar kanna á tengsl tveggja 
flokkabreyta og mælingar eru paraðar 

o Dæmi: Hvernig breytist fjöldi þeirra 
sem segjast ætla að kjósa A í stað B 
eftir auglýsingaherferð 
frambjóðenda? 

• Hvernig: Frequencies > Paired Samples. Breytur eru færðar inn undir Rows og Columns (sjá að neðan 
til vinstri). Hægt er að haka við leiðréttingu χ2 gildisins undir continuity correction. Einnig er hægt að 
haka við log odds ratio exact próf ef forsendur halda ekki.  

o ATH! McNemar próf þolir bara töflur af stærð 2*2 

• Sjálfgefnar niðurstöður sýna raunverulegar fjöldatölur, gildi prófstærðar (χ2, value), frígráður (df) og 
p-gildi - sjá að neðan til hægri. 

Þáttagreining (Factor) 
Fjórar aðferðir eru undir þáttagreiningu. 
 

Reliability Analysis 

• Hvenær: Þegar meta á áreiðanleika spurningalista / sjálfsmatstækja. 

• Hvernig: Factor > Reliability Analysis. Undir Scale statistics (sjá að neðan til vinstri) er hægt að velja 
að reikna hvort heldur sem er alfastuðulinn eða omega listans í heild. Undir Item statistics má reikna 
stuðlana án tiltekinna atriða, auk staðalfráviks og innbyrðis fylgni atriða.  

• Niðurstöður sýna meðaltal atriða, staðalfrávik, alfa og omegastuðul (sjá að neðan til hægri). Einnig er 
hægt að kalla fram fylgni stakra atriða við summuskor hinna, og mat á stuðlum án viðkomandi atriðis.    

• Hafa í huga: Það þarf að gæta þess að snúa öfugt skoruðum atriðum ef einhver slík eru fyrir hendi. 
M.ö.o. eiga lág og há skor á atriðum öll að hafa sömu merkingu.  

 

 
  

 
 
 
Principal Component Analysis 

• Hvenær: Þegar meta á formgerð atriða á spurningalista / sjálfsmatstækja, eða strangt til tekið – 
smætta samdreifnifylki margra atriða niður í færri, stærri víddir (componenta) 

• Hvernig: Factor > PCA. Ýmis stillingaratriði eru í boði (sjá glugga að neðan til vinstri). Undir method er 
snúningur valinn sem annað hvort heimilar fylgni þátta eða ekki. Undir no. of components er aðferð 
við val á víddum valin, annað hvort samhliðagreining eða eigiðgildi >1. Forsendur, þ.e. hvort gögn 
henti til PCA, eru athugaðar með Bartlett og KMO prófi. 

• Niðurstöður sýna prófstærðir Bartlett og KMO prófa, samhliðagreiningu, tölfræði vídda (t.d. 
skýringargildi) og hleðslur atriða á víddir (sjá glugga að neðan til hægri).  

• Hafa í huga: Það er að ýmsu að huga í meginhlutagreiningu og þáttagreiningu almennt. Athuga að 
component (vídd) er ekki hugmyndafræðilega sambærilegur factor (þætti).  

Exploratory Factor Analysis 

• Hvenær: Þegar meta á formgerð atriða á spurningalista / sjálfsmatstækja með því að smætta 
samdreifnifylki þeirra niður í færri, stærri „þætti“ (factora). Það er litið svo á sem að þættir séu 
undirliggjandi fyrirbæri sem „orsaka“ samdreifni atriðanna.    

• Hvernig: Factor > EFA. Ýmis stillingaratriði eru í boði, sjá að ofan undir PCA.  

• Hafa í huga: Athuga að factor (þáttur) er ekki hugmyndafræðilega sambærilegur component (vídd). 
Leitandi þáttagreining er viðeigandi þegar formgerð matstækis er ekki þekkt eða af einhverjum 
ástæðum óljós – t.d. þegar um ræðir nýtt eða nýja þýðingu á matstæki. 

 
Confirmatory Factor Analysis 

• Hvenær: Þegar kanna á hvort formgerð spurningalista / sjálfsmatstækis falli að væntri formgerð. 
Þáttalíkan er skilgreint fyrirfram og athugað hversu vel (eða illa) gögn styðja við formgerðina sem 
líkanið tilgreinir.  

• Hvernig: Factor > CFA. Ýmis stillingaratriði eru í boði, fleiri en í EFA. Undir residual covariances má 
tilgreina fylgni milli þátta / stakra atriða sem búist er við eða er rökrétt að gera ráð fyrir umfram 
almenna þáttabyggingu. Undir options er valið hvernig meðhöndla á brottfallsgildi, og hvernig skala 
á þætti.  Í estimates er hakað við hvað á að meta. Í model fit eru mátstuðlar valdir. Í additional output 
má meðal annars velja að reikna breytistuðla sem upplýsa um hvar helst er að finna frávik í líkaninu 
(strain) og hvaða breyting gæti minnkað þau.  

• Hafa í huga: Það er að mörgu að huga í þáttagreiningu, og þá einkum staðfestandi. Allar tölfræðilegar 
ákvarðanir þarf að vera hægt að styðja með vísun í fræðin að baki því sem meta á. Þær þurfa – og 
þetta gildir óháð því hvaða aðferð er notuð við réttmætisathuganir – að vera skynsamlegar og 
rökréttar í samhengi þess sem meta á.  

